
Аймақ жаңалықтары

Иә, XX ғасырдың ортасында Арал 
қандай болды? Ол КСРО-ның құр-
лықтық көлдері ішінде төртінші  орын 
алған. Аралдың су қорын толтыратын 
Орта Азияның екі ірі  өзені Әмудария 
және Сырдария еді. Олардың суы 
өте нәрлі, егістікке пайдалы болатын. 
Арал теңізінен жыл сайын 450 мың 
тонна бағалы балық ауланған. Балық-
шылар қайығы мен жол қатынас 
кемелері теңіздің көркі еді. Арал теңізі 
сол аймақтың ауа райына жағымды 
әсер  еткен табиғатты реттеуші болды.

Өткен ғасырдың алпысыншы жыл -
дарынан бастап екі өзеннің суын  
егістікке пайдалану өлшеусіз, ша ма-
дан тыс қарқын алып, салдарынан 
теңіз суы тартыла бастады. Қазіргі 
уақытта олардың суы теңізге толықтай 
құймайды. Теңіз суының сапасы на-
шарлап, көлемінің  күрт кемуі өсімдік 
әлеміне кері әсерін тигізді. Бағалы 
ор мандар, мал жайылымдары мен 
көгалды аймақтар жоғала бастады. 
Олардың орнын зиянды тұзды сорлар 
басты. Өңірді мекендеген 57 жабайы 
аңның бүгінде13 түрі ғана қалған.  

Алайда аймақ басшысы, жер гі-
лікті билік, халық Арал теңізін қал -
пына келтіру мақсатында қол қусы рып 
отырмай, бүгінде бірқатар жұ   мыс-
тарды қолға алған. Ел Президенті 
Қасым-Жомарт Тоқаевтың тап сыр-
ма сымен жүзеге асырылып жат қан 
«Жасыл Қазақстан» ұлттық жоба-
сының негізгі бағыттарының бірі  Арал 
теңізінің солтүстік бөлігін қал пына 
келтіру болып табылады. 

Жақында облыс әкімі Нұрлыбек 
Нәлібаев АҚШ-тың Қазақстандағы 
Төтенше және Өкілетті Елшісі Дэ-
ниел Розенблюммен және USAID 
Ха лықаралық даму агент тігі өңірлік 
мис сия директорының орынбасары 
Мо ник Мосольфпен кез десті. Бас қо-
суда аймақ басшысы Қазақстан мен 
Америка Құрама Штаттары арасында 
30 жылдан бері ашық әрі сенімді өзара 
қарым-қатынас қарқынды дамығанын 
атап өтті.

Айта кетейік, 2021-2023 жылдары 
USAID Халықаралық даму агенттігінің 
«Оазис» жобасы шеңберінде Арал 
теңізінің құрғаған ұлтанындағы эко-

жүйені қалпына келтіру мақсатында 
150 гектар жерге сексеуіл тұқымы 
себіліп, көшеттер отырғызылған, 500 
метр тереңдікте су ұңғымасы қазы-
лып, пайдалануға берілген.

– Әлемдік қауымдастық Арал те-
ңізінің тартылуын адамзат тарихын-
дағы экологиялық дағдарыстың бірі 
ретінде бағалады. Теңіздің зардабы 
тек бір елге ғана емес, барша әлемге 
тиюде. Осы іс-сапарда Аралдың қа-
зіргі жағдайымен және атқарылған 
жұ мыстармен танысқандарыңыз, 
Арал  ды құт қару ісіне қосқан елеулі 
үлес  теріңіз үшін алғысымызды біл-
діреміз, – деді облыс әкімі.

Мәртебелі меймандар теңізді өлке-
нің төл кәсібі балық ша руа  шылығы 
туралы қойы лымды тамашалады. Ар-
найы ұйымдастырылған этноауыл ар-
қылы Арал өңірінің тыныс-тіршілігімен 
танысты. Мұнан соң Ә.Нұрпейісов 
атындағы Әдебиет үйіне аялдап, 
теңіз тағдырына алаңдаушылық біл-
дірген қайраткердің өмірімен және 
шығармашылығымен танысты. Сон-
дай-ақ балықшылар мұра жа йын да 

болып, балық шаруашылығы кәсібіне 
қа тысты тарихи деректерге қанықты. 

Мұнда 1700 ден аса құнды жәдігер 
бар. Келушілер мұражайдың «Ба-
лық шылар» және «Кемелер» деп 
аталатын екі бөлімімен танысып, тағ-
дырлы теңіздің терең тарихына үңілді. 
Мұнымен қоса балық өңдеу зауы-
тында болып, теңіз маржандарын 
өңдеу жұмыстарына куә болды. Осы-
лайша Аралдың қазіргі жағдайы мен 
болашағын қазақстандық және халық-
аралық ғалымдар егжей-тегжейлі 
талқыға салып, теңізді су мен балыққа 
толтыратынына сенім білдірді.

Еске салсақ, Мемлекет басшысы 
2021-2025 жылдары аралығында Арал 
теңізінің құрғаған ұлтанындағы 1,1 
млн гектарға сексеуіл егуді тапсырған 
болатын. Биыл 276,2 мың гектар 
аумақта осы бағыттағы жұ мыстар 
жоспарланған. Қазір 65 мың гектар 
ұлтанға 19,4 млн сексеуіл көшеті 
отырғызылған. Алдағы жылы 280 мың 
гектар алқапқа егу жоспарда бар. 

Жандос ЖАЗКЕН

Арал мәселесі 
жөніндегі бірлескен шешім

Аймақта экологиялық  жағдай  қазіргі  уақытта  күрделі мәселенің  бірі  болып  
отыр. Бұл  әсіресе  Арал  теңізінің  тағдырымен байланысты.  Соңғы  40  жылда Арал  
теңізі  700  шақырым текше метр  су қорынан  айырылған. Теңіз  суының  тұздылығы 
бір литрге шаққанда 20 грамнан  асты.  Теңіз  деңгейі 17  метрге  төмендеп,  жағадан 
жүздеген шақырымға қашықтаған. Жыл сайын 75 миллион тонна топырақ пен тұзды 
шаң ұшады. Ол  барлық  тіршіліктің өсіп-өнуіне кері әсерін тигізуде. Айналасындағы 
халықтың  жартысынан астамы  көшіп  кетуге мәжбүр  болған. 

Елімізде болып жатқан жағдай қазақ 
жұртының қабырғасын қайыс тырды. 
Бірақ жұмылған жұдырықтай бір лігімізді 
көрсетіп, қиындықты бірге еңсеріп 
жатырмыз. Тек тұрғындар ғана емес, шет 
елдерде тұратын қандас бауыр ла рымыз 
да, көршілес елдер де қарғын су басқан 
аумақтарға гуманитарлық көмек көрсетіп 
жатыр. «Жұмыла көтерген жүк жеңіл» 
демекші, тілсіз жауды жұмыла еңсеруде 
бізге бірлік керек. 

Бүгінде қызыл судан зардап шеккен 
өңір лерде 2 жарым мыңнан астам тұр ғын 
үй тексеріліп, олардың мың жарымына 
бағалау жүргізілді. Нәтижесінде 800-
ге жуық үйдің жөндеуге келетіні, ал 701 
баспананың қалпына келтіруге жарамсыз 
екені анықталды. Қазір шамамен 200 
отбасыға үйдің жөндеу жұ мыс тары үшін 
жалпы құны 218 млн 600 мың теңге 
өтемақы төленді. 33 отбасыға қираған 
үйдің ор нына жаңа баспана мен пәтерлер 
бе рілді. Павлодар, Қарағанды және Ақ-
төбе облыстарында тұрғын үйлердің 
құ ры лысы басталды. Бағалау және за-
лалды өтеу бойынша тиісті жұмыстар 
жалғасуда.

Айта кетейік, әр жанұяға 369 мың 
200 теңгеден біржолғы төлем бе рілді. 
Шамамен 900 отбасыға кел ті рілген 
материалдық шығын үшін 380 млн 
теңге көлемінде өтем ақы төленді. Ал 
мал шығыны үшін берілген өтемақының 
жалпы мөл шері 40 млн теңгеге жуық-
тайды. Мем лекет басшысының тап-
сыр масы бо йынша қазір Үкімет зардап 
шеккен аза маттарға келген залалды 
бағалау және өтеу бойынша жұмыстар 
жүргізіп жатыр. Бүгінде арнайы құрылған 
өңір лік комиссияларға шамамен 14 мың 
өтініш түскен.

Президент Қасым-Жомарт Тоқаев 
елі міздегі су тасқынынан зардап шеккен 
облыстарда төтенше жағдай жа рия лап, 

жауапты сала мамандарына әр облысқа 
гуманитарлық көмек көр сетуді тапсырған. 
Нәти жесінде 62 тонна гуманитарлық 
көмек жеткізілді. 

Ақтөбе облысында Кұйлыс және 
Нұра ауылдарынан Ырғыз ауы лы на 
тікұшақпен 201 адам уақытша ор налас-
тыру пункттеріне эвакуа ция лан ды, Бел-
шер ауылына 1 тонна гума нитарлық 
көмек жеткізілді. Батыс Қа  зақстанда 
Орал қаласының сая жай алқаптарынан 
22 адам эвакуа цияланды, олар туыс-
тарының үйле ріне орналастырылды. 
Қос танай облы сын да Байтұрсынов ауы-
лынан Торғай ауы лына 2 тонна гума-
нитарлық көмек жеткізілді.

Қазір су басқан аумақ тарды қалыпқа 
келтіруде қарқынды жұмыс басталып 
кетті. Ава рия лық-құтқару және су тас-
қынына қар  сы жұмыстарға аза маттық 
қорғау қыз меттерінен 44 156 адам, 4 611 
техника, 860 сусорғыш құ ралы, 332 жүзу 
құралы, 18 әуе кемесі жұмылдырылған. 
Сондай-ақ еріктілер де бас қосып, 
белсенді көмек көр сетіп жатыр.

Сын сағатта бірлікте болып, бірін-
бірі демеп, ерікті түрде тілсіз жауға 
қарсы тұруда жұмыла халыққа қызмет 
етіп жатқан жандарды расымен «қазіргі 
заманның батырлары» деуге болады. 

Ақнұр АЛТЫНБЕК

380 млн теңге 
өтемақы төленді

Ақтөбе, Қостанай, 
Ақмола, Атырау, Солтүстік 
Қазақстан облыстарында 
5 718 жеке тұрғын үй, 1 130 
аула аумағы су астында 
қалған. Жалпы барлығы 
117 694 адам, оның ішінде 
43 931 бала құтқарылып, 
эвакуацияланды. 113 852 
ауыл шаруашылық жануары 
қауіпсіз жерге айдалды.  10,1 
млн текше метрден астам 
еріген қар суы шығарылды, 
3,2 миллион қапшық және 1,4 
млн тоннадан астам инертті 
материал төселген. Жедел 
шаралардың арқасында ТЖ 
аймақтарынан тұрғындар мен 
жануарларды эвакуациялау 
барысында 18 651 адам өз 
үйіне оралды. 

– Ұлы Отан соғысы ардагерлеріне 2,5 млн теңге көле-
мінде төлем төлеу туралы шешім қабылданды. Бұл – біздің 
аға ұрпақ алдындағы парызымыз. Бүгінгі бейбіт өмірімізге 
қан кешіп жүріп жеткізген жандардың ерлігіне қандай құрмет 
көрсетсек те артық емес. Өткен жылы қарт майдангерлерге 
1 үй, 1 көлік, сонымен бірге 1,5 млн теңгеден табысталған 
еді. Биыл да бір ардагерге Қызылорда қаласынан үй 
берілді. Бұдан да басқа де меушілер есебінен ақшалай 
және материалдық көмек көрсетіледі. Қала және аудан 
әкімдері, облыстық басқарма басшылары мерекені атап 
өтудің жоспарына енген іс-шараларды сапалы әрі мәнді 
ұйымдастыруы тиіс, – деді аймақ басшысы.

Облыстық жұмыспен қамтуды үйлестіру және әлеу-
мет тік бағдарламалар басқармасының мәліметіне сүйен-
сек, өңірдегі Ұлы Отан соғысы ардагерлерінің ең үлкені 
102 жаста. Қызылорда қаласы, Қазалы және Сырдария 
ауданының әкімдіктері Жеңіс күні қарсаңында төлемдерді 
аудару бойынша жұмыстарды ұйымдастыруда. Ардагерлер 
2,5 миллион теңге  мөлшерінде біржолғы төлем алады.

Айта кетейік, аймақта 2040-тан астам тыл еңбеккері 
бар, олардың біреуі «Ерен еңбегі үшін» медалімен мара-
пат талған. Сондай-ақ Ұлы Отан соғысында қаза тапқан 
жауынгерлердің 7 жесірі, соғыс кезінде жараланған, кон-
ту зия алып, мертіккен немесе ауру салдарынан қаза 
тап қан мүгедек жұбайы не зайыбы бар 4 адам тұрады. 
Ұлы Отан соғысына қатысушыларға және соғыс кезінде 
ал ған жарақат салдарынан мүгедектігі бар адамдарға 
теңестірілгендер саны – 1894.

Аймақта осы санаттағы 3964 адам тұрады. Олардың 
бар лығы 147 680 теңгеден алады. Сонымен қатар «Ерен 
еңбегі үшін» медалімен марапатталған тыл еңбеккеріне 
221 520 теңге төленбек. Ардагерлер сәуір айында төлем 
ала бастайды.

Соғыс ардагерлеріне 
2,5 млн теңге беріледі

Ұлы Жеңіс күніне орай қызылордалық 
соғыс ардагерлеріне 2,5 миллион 
теңгеден беріледі. Бұл туралы облыс 
әкімі Нұрлыбек Нәлібаев мамыр 
айындағы мерекелерді атап өту 
мәселелері талқыланған мәжілісте айтты. 

Әлеуметтік маңызы бар азық-түлік тауарларына сауда 
үстемесі мөлшерін сақтау бөлігінде ҚР Сауда қызметін 
реттеу туралы заңнамасының сақталуына 102 кәсіп-
керлік субъектісі тексеру жұмыстарымен қамтылып, 28 
кәсіпкерлік субъектісі әкімшілік жауапкершілікке тар тыл-
ған. Жыл басынан бері 14 комиссия отырысы өтіп, онда 
әлеуметтік маңызы бар азық-түлік тауарларының ба ға-
ларын тұрақтандыру, өнімсіз делдалдарды алып тас тау, 
сауда үстемесінің сақталуы мәселелері қаралды.

Бұдан бөлек инфляциялық қысымды төмендету мақ-
сатында облыс көлеміндегі 183 сауда нысанымен 10 па-
йыз дан аспайтын ең төменгі сауда үстемесі туралы екі-
жақты меморандумдар жасалды.

«ЖЖ» ақпарат

Баға бақылауда ма?
Облыс әкімінің орынбасары Бақыт 

Жахановтың төрағалығымен аймақта азық-
түлік тауарларына баға белгілеудің бүкіл 
тізбегі бойынша делдалдық схемаларды 
тексеру жөніндегі комиссияның кезекті 
отырысы өтті. Онда облыстық ауыл 
шаруашылығы және жер қатынастары 
басқармасының басшысы Талғат 
Дүйсебаев, облыс бойынша сауда және 
тұтынушылардың құқығын қорғау 
департаментінің басшысы Е.Сүлейменов, 
«Байқоңыр» ӘКК» АҚ басқарма 
төрағасының орынбасары А.Ибрагим 
хабарлама жасады.

Мәдениет ауылынан бастаған са-
парда мамандар халық көп шоғыр-
ланған орындарда көкейіндегі сауалын 
қоюға кел ген тұрғындардың талап-
тілегін тың дады. Оның ішінде екі қолға 
бір күрек табуға ниеттілер де бар. Ма-
мандар жұмыс сұрап келген тұр ғын-
дар  дың жасы мен біліміне, әлеу меттік 
ахуалына сай тиісті жұмыстар ұсынды. 

Кездесуде ауыл тұрғындарына 
«Жас тар тәжіри бесі», «Күміс жас», 
ақы лы қоғамдық жұмыс пен әлеу мет-
тік жұмыс орындары жайында, қай-
тарымсыз грант, «Бастау бизнес» кә-
сіпкерлік негіздері аясында кәсіп тік 
оқу, атаулы көмек, бос жұмыс орын-
дары туралы толық ақпарат беріліп, 

үнпарақтар таратылды. 
Мекеме басшысының айтуынша, 

ау данда жұмыссыздық деңгейі 6,1 
пайызды құрайды. Яғни қаңтар айына 
дейін тір келген жұмыссыздар саны – 
902.  Жұмыспен қамту органдарына 
жұ мыс іздеуші ретінде 1 329 адам жү-
гінсе, 769-ы тұжырымдамаға қа тысушы 
ретінде тіркелген. Оның ішін де 636-сы 
жұмыссыз, 96-сы жұмыс іздеуші, 37-сі 
өздері жұмыспен қамтылған. Олардың 
122-сі бос жұмыс орындарына орна-
ласқан. 

«Бастау Бизнес» жобасымен кә-
сіп  керлік негізде оқытуға 43 адам 
жолданған. Оның 27-сі оқу курсын 
аяқтаған. 1-еуі кәсіп ашса,  22 адам 

«Электронды еңбек биржасы» пор-
талы арқылы онлайн-оқудан өтіп, сер-
тификат алған. 

Субсидияланатын жұмыс орында-
рына келсек, бұл бағытта 604 адам 
жұмысқа орналасқан. Оның ішінде 
әлеуметтік жұмыс орындарына 4 адам 
жолданған. Ал жастар прак тикасымен 
16 адам жұмысқа тұрған. Қоғамдық 
жұмыстарға 564 адам жолданды, оның 
1-еуі тұрақты жұмысқа орналасқан. 
«Ал ғаш қы жұ  мыс орнына» 2 адам 
жол дан ған. «Күміс жас» жобасына 18 
адам ба рып, оның алтауы орталық 
қыз мет керлерінің мониторинг жұмыс-
тарын жүргізу  нәтижесінде мерзімінен 
бұрын босатылған.

«Мансап» орталығының бір күн-
дік сапарында орталық бас шысы 
Ғалымжан Телібаев ауыл тұр ғын да-
рымен жеке қабылдау өткізді. Сондай-
ақ мамандардың көмегімен 6 адам 
жұмыс іздеуші ретінде тіркелсе, 1 
адам жұмысынан айырылуына бай-
ланысты әлеуметтік төлемге өтініш 
білдірді. 3 адам қоғамдық жұмысқа 
жол дама алды. 1 адам «Ұлттық 
жоба» шеңберінде тұрақты жұмысқа 
орналасты. Ал 1 жұмыс берушіден 
«Ал ғашқы жұмыс орны» жобасына өті-
нім берілді. 

Аталған орталық тұрғындарды жұ-
мысқа жолдаумен қатар жұмыссыз 
жүр  гендердің жаңа кәсіп игеруіне де 
көңіл бөліп келеді. Атап айтсақ, шаш-
та  раз мамандығы бойынша биыл 25 
адам қысқамерзімді курс оқу жоспар-
ланған. 

– Қазіргі таңда шаштараз маман-
дығы бойынша 5 жұмыс берушіден 10 
адамға оқуға өтінім түсіп отыр. Жылдық 
жоспар бойынша сәуір айында 15 
адам, шілде айында 10 адам оқиды. 
Әзірге 10 адам ғана нақтыланып тұр. 
Қалған 5 адам табылған соң сәуір 
айының оқуы басталады. Осы бағытта 
ауылдағы шаштараз мамандығына 
икемі бар қыз-келіншектерге барынша 
түсіндірме жұмыстарын жүргізудеміз. 
Бұл оқу 3 айға созылады. Оқимын 
деген тұрғындарға 28 323 теңге шә-
кіртақы, 36 920 мың теңге көлемінде 
тұрғын үйді жалдау ақысы мен 14 
768 мың теңге жол жүру ақысы, 
медициналық тексеруден өту үшін 
1 рет 7 384 теңге беріледі, – дейді 
«Мансап» орталығы филиалының 
«Ең бек ресурстарын мо ниторингілеу, 
болжау, оқыту және кәсіп керлік 
бастамаларды қолдау» бөлім шесінің 
басшысы Бердібек Қазбеков.

Жыл басынан бері орта лық қыз-
меткерлері 2023 жыл дан өтпелі жә не 
биыл субсидия ланатын жұ    мыс орын-
дарына жол данған қа  ты  су шыларға 
бюджет қа   ра жатын мақ сатты жұмсау 
ба ғы тында 132 жұмыс берушіге 629 
адам ға мо ниторинг жұмыстарын жүр-
гі зіп, нә ти жесінде 18 жұмыс беру шіге 
«ес кертпе» хат берілген, 14 адамның 
жұ мысы тоқ та тылған. Ал дағы уақытта 
бұл бағытта ау дан орталығынан шал-
ғай ор на лас қан елді мекендерде де 
тү сін діру жұ мыстары жүргізіледі.

Ақтоты ЕРЖАНҚЫЗЫ

Түсіндірме жұмыстары жүргізілді
Апта басында «Мансап» 

орталығының мониторинг 
тобы халықты жұмыспен 
қамту мақсатында Мәдениет, 
Мақпалкөл, Жаңаталап, 
Аққыр ауылына жұмыс 
сапарымен барды. Орталық 
директоры Ғалымжан 
Телібаевтың айтуынша, 
«Мансап» орталығына келуге 
мүмкіндігі болмай жүрген 
тұрғындарға көрсетілетін 
қызметтер жайлы жан-жақты 
ақпарат беріп, тиісті көмек 
көрсету бір ізге түскен. 
Мұның жұмыссыз жүрген 
азаматтарды еңбекпен 
қамтуға қосар үлесі қомақты. 
Ауыл тұрғындарымен тығыз 
қарым-қатынас орнатып, 
түсіндірме жұмыстарын 
жүргізуде орталық 
қызметкерлері алдағы 
уақытта да ауылдарға 
сапарлайды. 

ҚР АШМ Ветеринариялық бақылау және қадағалау коми-
тетінің аудандық немесе қалалық аумақтық инспек циялары 
көрсетілетін қызметті беруші болып табылады. Қызмет ҚР 
АШМ 2015 жылғы 21 мамырдағы №7-1/453 бұйрығымен 
бекітілген «Ветеринариялық құжаттарды және олардың 
блан кілеріне қойылатын талаптар» қағидасына (бұдан әрі – 
Қағида) сәйкес жүргізіледі.

Ветеринариялық-санитариялық қорытынды беруге өті-
ніш «электрондық үкімет» және egov.kz, elicense.kz веб-пор-
талдары арқылы беріледі.

Мемлекеттік қызмет көрсету үшін қажетті құжаттар тізбесі:
1) Қағиданың 8-қосымшасына сәйкес нысан бойынша 

қызметті алушының электрондық цифрлық қолтаңбасымен 
(ЭЦҚ) куәландырылған электрондық құжат нысанында 
өтініш;

2) Меншік құқығында тиісті үй-жайлардың болуын не-
месе жалдау шартының құқығында тиісті үй-жайлардың 
болуын растайтын құқық белгілейтін құжаттың электрондық 
көшірмесі;

3) Ветеринариялық-санитариялық қорытынды бланкісінің 
төленгенін растайтын құжаттың электрондық көшірмесі.

Мемлекеттік қызмет көрсету мерзімі – 4 жұмыс күні.
Мемлекеттік көрсетілетін қызмет – ақылы түрде (вете-

ринариялық-санитариялық қорытынды бланкісінің құны үшін 
90 теңге төлейді). Көрсетілетін қызметті алушы бланктің құнын 
екінші деңгейдегі банктер немесе банк операцияларының 
жекелеген түрлерін жүзеге асыратын ұйымдар арқылы, 
сондай-ақ «электрондық үкіметтің» төлем шлюзі арқылы 
қолма-қол ақшасыз нысанда төлейді. (КБК-202101,КНП-911).

Ветеринариялық-санитариялық қорытынды алуға 
қатысты консультациялық көмек алу үшін объектінің 
орналасқан әкімшілік аумағындағы ҚР АШМ Ветеринариялық 
бақылау және қадағалау комитетінің аудандық және қалалық 
аумақтық инспекцияларына жүгінуі қажет. 

Байла ныс телефоны: 8 72431 3 20 01.
 

Б.АхМЕТОв, 
ҚР АШМ вБжҚК-нің 

Жалағаш аудандық аумақтық 
инспекциясының басшысы

Ветеринариялық-санитариялық 
қорытынды беру 

Осы орайда «Руханият» орталы-
ғында аудан әкімі Ардақ Ибраимов 
кенттегі көше комитеттерімен кездесу 
өткізді. Жиынға ардагерлер, кент тұр-
ғын дары, көше комитеттері, аудандық 
мәс лихат де путаттары, аудандық қо-
ғамдық ке ңес мүшелері, кәсіпкерлер 
мен жергі лікті қоғамдастық мүшелері 
қатысты. 

Наурыз айынан бастап аудан кө-
ле мінде көркейту және көгалдандыру 
жұмыстарының іс-шаралар жоспары 
бекітіліп, тиісті жұмыстар жүргізілуде. 
Қазіргі таңда аудан тұрғындары көк-
темгі көркейту жұмыстары, аула дағы 
бау-бақшаны күтіп-баптау секілді 

жұ   мыстар жасауда. Таяуда ғана 
Мем   лекет басшысы елімізде «Таза 
Қа  зақстан» экологиялық акциясы 
аясында аумақтарды абаттандыру, 
көгал    дандыру жөнінде бірқатар тап-
сыр  ма жүктеп, аймақ басшысы да өз 
үндеуін жариялады. 

Аудан тұрғындарымен өткен кезде-
суде ең әуелі тазалық мәселесіне ден 
қойған аудан басшысы Ардақ Әбді-
ғап парұлы тазалық әркімнің өз аула-
сынан, табалдырығынан басталуы 
тиіс екенін жеткізді. 

– Туған жердің көркеюіне, гүлде-
нуіне үлес қосу әрбір тұрғынның 
аза мат тық парызы деп есептеймін. 

Көк темнің жайма-шуақ күндерінде 
ауыл  дарда, кентте көркейту жұмыс-
тары жүруде, бұл шаруаны әрбір 
аза мат өз ауласынан бастағаны жөн. 
Өз ауламызға тазалық жұмыстарын 
жүр гізіп қана қоймай, саялы ағаш 
отыр ғызып, гүл егіп, үйімізді ақтап, 
қақ памызды сырлап қойсақ, үй-
жайымыз да жаңарып қалады, 
екінші жағынан кенттің тазалық 
жұмыстарына да үле сімізді қосқан 
болар едік. Тазалық акцияларына, 
санитарлық жұмыстарға белсене 
қатысып, көпке үлгі болып жүрген 
Т.Жүргенов, С.Қалыбаев көше ле-
рінің тұрғындарын ерекше атап өтуге 
болады, – дейді аудна әкімі Ардақ 
Әбдіғаппарұлы.

Аймақ басшы сы Нұрлыбек 
Машбекұлының бас та масымен был-
тыр облыста «Үлгілі елді мекен» 
конкурсы өтіп, жеңімпаздарға арнайы 
ауыл ша  руашылығы техникалары та-
быс талды. Конкурстың «Үздік ауыл» 
но ми нациясы бойынша Таң ауылы ІІ 
орын иеленді. Сондай-ақ өткен жылы 
ауданда «Үздік аула – 2023» байқауы 
ұйым дастырылып, жеңімпаздарға ар-
найы диплом мен қаржылай сыйлық-
тар табысталған.

Осы жобалардың жалғасы ретінде 
биыл ауданда тұңғыш рет «Жасыл 

көше – 2024» байқауын өткізу 
жоспарлануда. Тұрғындар аулалары 
мен қатар өздері тұратын көше бо-
йын абаттандырып, аяқ су жүретін 
арықтарды қазып, кент келбетінің 
көр  кеюіне үлес қосуы тиіс. Аталған 
байқаудың жеңімпаздарына қомақты 
қаржылай сыйлықтар табысталады.

Келелі кездесуде аудандық мәс-
лихат төрағасы Өмірзақ Елеусінов, 
кент ардагерлер кеңесінің төрағасы 
Қожатай Құлмахан, ардагер Ол жа-
бай Жаңабергенов, аудандық ақса-
қалдар кеңесінің төрағасы Асылбек 
Тәуіпбаев тазалық мәселесі мен кентті 
көркейтіп-көгалдандыру аясындағы 
жұ  мыстарды тарқатып, аудан тұрғын-
дарын тазалық маусымында бел-
сенділік танытуға, өзіміз тұратын өл-
кенің дамуына атса лысуға шақырды.

Айта кету керек, кентте барлығы 
85 шақырымды құрайтын 71 көше 
бар. 2023 жылы облыстық бюжеттен 
1 млрд теңгеге жуық қаржы бөлініп, 
11 көше жөндеуден өткен. Осының 
негізінде бүгінде асфальт төселген 
жол дардың үлесі 94 пайызға, жа-
рықтандырылған көшелердің үлесі 55 
пайызға жеткен.

Жандос МАхМҰТҰЛЫ

Тазалық табалдырықтан басталады
Соңғы уақытта кентке табан тіреген қонақтар туған 

өлкеміздің тазалығына, жасыл-желекті көшелерімізге 
тамсанып жатады. Иә, кентті көркейтіп-көгалдандыру 
бойынша бірқатар тынымды тірлік бар. Көктем 
келісімен жалағаштықтар сенбілікке шығып, көше, 
аула тазалығына белсене араласуда. Жергілікті 
шаруашылықтар да арнайы техникаларын шығарып, 
су келетін арықтарды қазу, қоқыстарды арнайы 
орындарға жеткізу секілді ауқымды жұмыстарға үлес 
қосуда. Міне, сол бірлікпен келген тірліктің нәтижесі 
көз алдымызда.

Сыр елінің өнерін өрістетіп, өзіндік қолтаңбасын 
қалдырған, талантымен талайды тәнті етіп, қаламын 
жанына серік еткен, Жалағашын әуенімен тербеген ақын-
сазгердің мерейтойына аудан әкі мі нің орынбасары 
Ғани Сүлейменов, аудандық мәс ли хат төрағасы 
Өмірзақ Елеусінов бастаған Сыр топырағының игі 
жақсылары жиналды. Онда Айкүміс Телғарақызының 
мек теп та бал дырығын аттаған сәтінен өмірінің мағы-
налы белестері, шығармашылығы, ұстаздық жолы және 
жалағаштықтардың құрметіне бөлеген адами биік бол-
мысы кеңінен насихатталды.

Өнер иесінің жолын жалғастырушы, ақынның ұлы 
Айбек Батырханұлы Те мір ше Сарыбаевтың сөзіне 
жазылған, Жалағаш ауда нының әнұранына айналған 
Айкүміс Орынбаеваның «Жа ла ғашым» әнін орындап, 
мағыналы кештің мәнін аша түсті. 

30 жылдан аса ғұмырын білім саласына сарп етіп, 
абыроймен, елдің ыстық ықыласымен зейнеткерлікке 
шығып жатқан мерейтой иесін құттықтаған аудан 
әкімінің орынбасары Ғани Кенжеғараұлы мен аудандық 
мәслихат төрағасы Өмірзақ Елеусінов ауданның ең 
жоғарғы наградасы «Құрмет» грамотасын табыстады. 
Аудандық білім бөлімінің басшысы Талғат Садықов, 
кәсіподақ төрайымы Гүлзат Құрманбаева да ұлағатты 
ұстаздың білім саласында қалдырған қолтаңбасының 
айрықша екенін атап өтіп, құттықтауларын табыс етіп, 
қазақы дәстүрмен қамзол кигізді. 

Мерейлі шараға Қазақстан Жур налистер одағының 
мүшесі, ақынның ең алғашқы шы ғармашылық кешін 
ұйымдастырған Тұрақ Ахетов, Қазақстан Жазушылар 
және Журналистер одағының мүшесі Ғазиза Әбілда, 
Темірше Сарыбаевтың жары Ақсұлу Еламанова, ау-
дандық кітапхана директоры Ұлмекен Меңдібаева, 
ақын ның бауыры, «Мәмбет әулие» кешенінің шы рақ-
шысы Алтын Телғарақызы және ардагер ұстаздар қа-
тысып, «Сыр сұқбат» алаңында бала Айкүмістен дана, 
ақын, ұстаз Айкүміс апайымыздың өнегелі өмір жолынан 
естеліктер айтып, өткеннен сыр шертті. 

Сыр елінің игі жақсыларының, ақындары мен ұла-
ғатты ұстаздарының басын қосқан мерейтойға ардақты 
ұстаздың шәкірттері де «Қарлығаш келді үйіме» деп 
жырлаған ақынды арнайы құттықтап, өмірлік нұсқа 
болып, бағыт-бағдар беріп бағдаршам болған ұстазына 
алғысын жеткізді. Мерейтой иесі, қаламның қасиетіне 
басын иіп, сөз маржанын терген шәкірті Раушан Бек-
назарқызына «Қауырсын жырын» аманаттап, шығар-
машылық жолы на сәттілік тіледі.

Салтанатты шарада №201 мектеп-лицейдің өнер 
бірлес тігінің Алтын Жаңашева, Серіккүл Құлысбаева 
бастаған мұғалімдері ақын-сазгер апайымыздың 
«Жалағашым» әнінен бастап, «Көктемді сендермен 
қарсы аламын», «Қайтадан саған ғашық болайын», 
«Қарлығаш келді үйіме», «Жүрекке жүрек үн қатар» 
әндерін шырқады. 

«Іші алтын, сырты күміс сөз жақсысын, 
Қазақтың келістірер қай баласы» деген ұлы ақын 

Абайдың биік талғамына қарап, Сыр ақындарынан тағы-
лым алған, Алла берген талантын ұстаздық жолымен 
қатар алып жүрген Айкүміс Телғарақызының құрметті 
зейнеткерлік демалысқа шығуына арналған мерейтой 
«Айбибі» салтанат сарайында жалғасын тапты. 

«ЖЖ» ақпарат

Ұлағатты ұстаз 
құрмет төрінде

Жалағаш жұрты ақын, сазгер, 
Қазақстан Журналистер одағының 
мүшесі, бірнеше кітаптың авторы, 
ауданның Құрметті азаматы, 
ұлағатты ұстаз Айкүміс Орынбаеваны 
зейнеткерлік демалысына шығарып 
салды. 

таным
Еңбек адамы

2024 жылы ІІ тоқсанда Жалағаш аудандық дене тәрбиесі, спорт және туризм бөлімі басшысының 
азаматтарды және заңды тұлғалардың өкілдерін, оның ішінде мекеме  қызметкерлерін 

жеке қабылдау кестесі

№ Жеке қабылдауды жүргізетін 
адамның тегі, аты, әкесінің аты

Жеке қабылдауды жүргізетін адамның 
лауазымы

Жеке қабылдау күні мен 
уақыты

Қабылдау мерзімі

1 Жамалатов Еркебұлан 
Сырмағанбетұлы

«Жалағаш ауданының дене тәрбиесі, 
спорт және туризм бөлімі» коммуналдық 

мемлекеттік мекемесінің басшысы

Сәрсенбі күні сағат 16.00-ден 
17.00-ге дейін

Апта сайын

Жалағаш ауданы тұрғындарының назарына!

22.04.2024 жылы Жалағаш кенті және Ақсу, Қаракеткен, Далдабай, Тан, Жаңақоныс, М.Шәменов 
елді мекендерінде;

23.04.2024 жылы Аққұм, Аламесек, Бұхарбай батыр, Еңбек, Жаңадария елді мекендерінде;
24.04.2024 жылы Аққыр, Жаңаталап, Мақпалкөл, Мәдениет, Мырзабай ахун елді мекендерінің 

ауыз су жүйелерінде жос парлы көктемгі жуу-шаю және залалсыздандыру жұмыс тары жүргізілуіне 
орай, осы уақытта су құбырынан ауыз суды пайдалануға болмайтынын ескертеміз.

Аныктама тел: 8(72431) 31-5-45.

«Арал» СЖКБД филиалының «Жалағаш ауданының оқшау 
сумен жабдықтау жүйелерін пайдаланушы» өндірістік бөлімшесі

Хабарландыру

І

Базарбай Жайылханұлының туған 
жері неге «Мақпалкөл» деп аталғанын 
және осы өлкенің сырлы тарихын біл мек-
ке жазулы хаттай шежіре ағамыз Өміртай 
Кемелұлынан тағы да суыртпақтап сөз 
тарттым. Ақсақал кіндік қаны тамып, 
тұсауы кесілген атақоныс, киелі мекені 
жайлы әңгімені әріден бастады.

«Сарыбайдың Алдиярынан тарайтын 
Жарастың Стамбегі атты еті тірі, кедей 
болса да намысын қолдан бермеген 
атамыз болған. Келісім бермесе де, бір 
байдың қызын алып қашып, үйленген. 
Дәулетті қайынжұртына күлкі болмайын 
деп ағайын-туысқа көл жағасына көп 
үй тігіп, сән-салтанаты келіскен үлкен 
той өткізіпті. Атамыздың сүйіп қосылған 
жарының аты Мақпал екен. Кейін сол 
той болған көл ел аузында «Мақпалкөл» 
аталып кеткен. Стамбектен Нұржан, одан 
Таужан тарайды. Таужанов Тұрдыбек 
1939 жылы туған, ұзақ жыл ұстаз болған, 
қазір Қызылордада Темірбек, Әуесбек 
деген балаларының қолында.

Кейін көлдің суы тартыла бастаған 
шақта Базарбайға келіп көмек сұрадым. 
Базарбай Оман арығынан саға тартып, 
көлдің құярлығына труба салып, көлді 
қал пына келтірді. Ұзындығы бес шақы-
рым болатын көлдің суы қазір толқып 
жатыр. Екі немереммен көл жағасына 
тал егіп, көктетіп қойдым. Балығын ау-
лап, көлге барып көңілім бір сергіл қа-
лады. Мақпалкөл десе дегендей! Мақ-
пал дай жұпар ауасы көкірек көзіңді 
ашып, тынысың кеңіп, суынан дертіңе 
дауа табатын киелі мекен ғой бұл!

Мақпалкөлде ең алғаш колхоз ұйым-
дастырып, елді осы жерге топтастырған 
Әлхан Бекпенбетов болатын. 1900 жылы 
туған Әлекең 39 жасында түйнеме ау-
руынан ат арқасында жүріп қайтыс 
болды. Әлекең Мәдениет каналынан 
Оман арығын қаздырып, бидай, тары 
екті. Жан-жақтағы көшіп жүрген ел-жұрт-
тың төрт-түлігін колхозға жиып, ортақ іске 
жұмылдырды. Алғашқы жылдың өзінде-
ақ егін бітік болды, халықтың аштықтан 
кейін бүйірі шығып, бір тойынған кезі еді. 
Бекпенбетов басқаратын серіктестікке 
үкімет еңбегін бағалап, жүк көлігін сый-
лады. Әуелі оны бір орыс жігіті айдады. 
Жаңа өмірдің жаршысындай болған сол 
бір көлікті жүргізудің өзі бір бақыт сияқты 
еді ол кезде. Бүкіл ауылға бір көлік. Оның 
жүргізушісі – Құттыбай Сүлейменов. Тың-
нан түрен салып, алғашқы көліктің рөлін 
ұстау да әркімнің уысына түсе бермейтін 
бақ болатын.

Иә, «уақытта аяқ жоқ, қанат бар» 
деген. Одан бері қаншама күз, қаншама 
жаз өтті. Толқынды толқын қуып, талай 
буын алмасты. Арада қанша жыл өтсе 
де, елдің еңсесін тіктеуге еңбек еткен 
сол азаматтарды ауыл халқы жадынан 
шығармаған. Кейінгі буын оларды көр-
месе де көргендей, қариялардан ес-
ті ген әңгімелерді көкірегіне түйіп, жа-
дына жаттаған. Ел ырысын еселеп, 
жаңа лықтың жаршысы болған сол оқи-
ғаларды ол кезде 14-15 жастағы жет-
кіншек Жайылхан да жан-жүрегімен 
қа былдап, кеудесінде «менде шопыр бо-
ламын» деген бір арман бүр жарған шы-
ғар. Кейін ол бұл арманына жетті ғой» 
деп Өміртай ақсақал әңгімесін аяқтады.

ІІ

Базарбай Жайылханұлы 1970 жылы 
орта мектепті бітіріп, еңбек жолын ауыл-
дағы диқан болып бастауға бел буды. 
Әуелі күрішшілер қатарында болды. 
Өткен ғасырдың 70 жылдарынан бастап 
ауыл шаруашылығы, оның ішінде күріш 
егу техниканың күшімен атқары ла тын, 
толық механикаланған кезі. Қы зыл  орда 
қаласында күріштік көлемі жа ғы нан 
алдыңғы қатарға шығып, «күріш фаб ри-
касы» атанған Жалағаш ауда нының ең-
бекті ұйымдастырудың жаңа тәсілін мең-
геруде көп жетістікке қол жеткізген шағы 
еді. Ал жастарды осы кәсіпке тартуға 
комсомол, кәсіподақ, партия кәсіподақ 
комитеттері білек сыбана кірісті.

Әр ауданда ауыл шаруашылығының 
түрлі салаларына қажетті техникалық 
орта білім беру орындары ашылып, 
оны бітірген жастар топ-тобымен бірден 
өн ді ріске жолдама алып, еңбек көрігін 
қыздырып жатты. Әртүрлі мамандық 
са  ласы бойынша еңбек ұжымдары, ком-
сомол жастар бригадалары құрылды.

Қазіргі жастарға түсініксіздеу көрі-
нетін «Бәріміз біріміз үшін, біріміз бә-
ріміз үшін» қағидасы үстемдік құра бас-
тады. Қоғамдық ұйымдар жастарды осы 
ұстаныммен жұмыс істеуге үндеді. Ба-
зарбай да әуелі Жалағаштағы кәсіптік-
техникалық училищеге түсті. Техника 
тілін жетік меңгеріп, қолына куәлік алған 
жас ауылға келіп техника рөліне отырды. 
Күзгі науқанда комбайын жүргізуге рұқ-
сат алып, дестеге жал салды, қырманға 
астық құйды.

Орайы келсе орақ, кезегі келсе кет-
пен алып, шаруашылықтың сан салалы 
жұмысына жастық жігермен жас қан-
бастан сүңгіді де кетті. Тындырымды 
жігіттің еңбегін жұрт көрді, ел ағалары 
бағалады. Әскер көріп шыңдалған, еңбек 
етіп есейген жігіт 1978 жылы Алматы 
ауыл шаруашылығы институтына түсіп, 
жо ғарғы білім алуға ниет қылды.

Осы жылы күзде совхоз партия 
ұйы мы мен совхоз директоры қабыл-
дауына шақырылды. Басшылық жуырда 
ғана партия қатарына қабылданған Ба-
зарбайға бригаданы басқаруды тап-
сырды. Күріш егудің қыр-сырын жетік 
білетін, техника тілін меңгерген тәжірибелі 
жас бұл жауапкершіліктен бас тартпады. 
Жақында ғана зейнет жасына жеткен 
ардагер ағаның бригадасын қабылдап, 
іске кірісті де кетті. Іс басында көп жыл 
бригада басқарған ардагер ағаларының, 
бригадир Аманжол Садықовтың ақыл-
кеңесіне құлақ асты, тәжірибелерін үлгі 
етті. Шаруашылық басшылары да кеңес 
беруден аянған жоқ.

Талапшыл жетекші үнемі ізденіс үс-
тінде болды. Қоғамда басқарудың тың 
идеялары жүзеге асырылып жатқан кез. 
1980 жылы аудандық комсомол-жастар 
бригадасы болып қайта құрылды. Ең-
бекке жастар көбірек тартылды. Бригада 
құрылған күннен бастап мердігерлік әдіс-
пен жұмыс жасады. Жаңа әдіспен жұ-
мысты тиімді ұйымдастыру үшін Ба зар-
байға көп ізденуге тура келді. Ол көрші 
шаруашылықтардағы тәжірибені зерт-
теп, арнайы мамандар шақырып, бри-
гада мүшелерін қайта даярлай бастады.

Ең әуелі бригада кеңесі қүрылды. 
Өзі кеңесті басқарса, кеңес орынбасары 
Жағыппар Әбілов, есепші Кенжебек 
Жар  қынбаев, тәлімгер әрі №1 звено 
же  текшісі Сәнімкүл Әшірбекова бол ды. 
Ком сомолдармен жұмыс істеу Қабыл 
Есқұлбаевқа жүктелді. Кеңес мүше-
лерінің әрқайсысына жоспар лы жұмыс 
тапсырылып, еңбек тәртібі мен жұмыс 
сапасына айрықша мән берілді. Әр ап-
таның соңында атқарылған жұмыстың 
есебін тыңдау дәстүрге айналды. Жұ-
мыс тың сұрауы болған жерде нәтиже 
бо латыны анық. Бригадаға 30 адам 
4 звеноға топтастырылып тәжірибесі 
мол, кәнігі күрішшілер С.Әшірбекова, 
М.Ақылбаев, Қ.Бітімбаев, Қ.Бәтенов тә-
лімгер болды. Сапар Алмағанбетов, Қы-
лышбай Күнқазиев К-700 тракторымен 
көктемде жер өңдесе, күзде комбайнмен 
егін орып, астық бастырды. Ұтымды 
ұйымдастырылған жұмыс алғашқы 
жыл дың өзінде-ақ үлкен нәтиже берді. 
Қа рамағындағы 300 га күріштіктің әр 
гектарынан 52 центнерден өнім жинап, 
бри гада шаруашылықтың межелі биігін 
бағындырды. Ұйымшылдықпен жос пар-
лы еңбек етіп, табысты болатынына 
ұжым ның әрбір мүшесі іс жүзінде көз 
жет кізді. Кеңестік кезеңде шаруашылық 
жылдық жоспармен қатар бес жылдық 
жоспарын жүзеге асыруға айрықша мән 
бе ретін. Еңбегіне орай сый-құрметтен, 
мақ тау-марапаттан ешкім кенде қал-
майтын.

Бригада он бірінші бесжылдықтың 
алғашқы жылында 3,50 га күріштің әр 
гектарынан 60 центнерден өнім жинады. 
Ал 1982 жылы әр гектарға шаққандағы 
өнім 63, 1983 жылы 66,1 центнерден ке-
ліп, жастардың буыны бекіп, тәжірибе 
жинақтап, биік белестерді бағындырды. 
Осы жылы Базарбай ВЛКСМ Орталық 
комитетімен СССР Ауыл шаруашылығы 
министрлігінің мың сом ақшалай сый-
лығын және «Озат комсомол жастар 
ұжымы» ауыспалы «Қызыл Туын» же-
ңіп алды. Тәлімгер С.Әшірбекова өзіне 
бекітілген күріштің әр гектарынан 71, 
М.Ақыл баев пен Қ.Бәтеновтер 70 цент-
нерден өнім жинап, қарапайым ауыл 
еңбеккерлерінің жұмысы одақ көлемінде 
аталып өтіп, абырой асқақтады. Жыл 
қорытындысымен ВЛКСМ Орталық ко-
митеті «Тыңның XXX жылдығымен» 
ма рапаттап, бригаданы осылай атауға 
шешім шығарды. Жылды табысты қо-
ры тындылап, бекітілген 350 га күріш 
толығымен қамбаға құйылып, тіпті мін-
деттемеден артық 1400 центнер күріш 
жиналды. 200 гектар жоңышқадан са-
палы мал азығы молынан жиналды.

Сондай күндердің бірінде Аудандық 
комсомол комитетінің бірінші хатшысы 
ұжым комсоргы Қабыл Есқұлбаевқа сү-
йінші хабар жеткізеді. Қабылға жақсы 
хабарды жеткізуге келе жатқан хатшы 
ұжым мүшелерін жинап коюды тапсы-
рады. Сүйінші хабардың мән-жайы Ком-
сомол жастар бригадасының жетекшісі 
Жайылханов Базарбайға «Бүкілодақтық 
Ленин комсомолы сыйлығының лау-
реаты» атағы беріліпті. Бұл атаққа елде 
он кісі ие болса, Базарбай сол маң дайы 
жарқыраған онның бірі болды. Яғни Ба-
зарбай Жайылханов одақтық жа рыста 
айтулы озаттардың қатарында.

Адал еңбек, төккен тердің ақысы 
осындай болады. Бұл – алдағы биік 
асулардың, бағалай білгенге даритын 
бақтың басы болар, сірә! Құрылғанына 
5 жыл болған бригада «дәл осындай 
биіктерді бағындырады» деп Базарбай-
дың өзі де ойламаса керек. Төсіне алтын 
жалатылған айрықша белгі тағылған 
сәтте өткен күндерге ой жүгіртіп: – Бұл 
құрмет – ұжымның зор еңбегінің та-
бысы, сіздердің арқаларыңыз. Құ рыл-
ған күннен бастап бірлікпен еңбек ет-
кен ұжымды мен тек бағыттап қана 
отыр дым, – деген жетекші толқығаннан 
артық сөз айта алмай, мінбеге көтерілді. 
Ол жайлы «Ленин жолы» газетінде бө-
лім меңгерушісі Сақтаған Есмаханов 
1985 жылы арнайы мақала жазған. Ма-
қала тақырыбы «Жетекші» мазмұны тө-
мендегіше:

ІІІ

Бүгін бригада ұжымының қуаны-
шын да шек жоқ еді. Жаңалық хабарды 
оларға комсорг Қабыл Есқұлбаев жет-
кізді. Қабылға әлгі бір әзірде аудандық 
комсомол комитетінің бірінші хатшысы 
телефон соғып, осы жаңалықты хабар-
лаған. Құттықтаған, өзінің де көп ұзамай 
келіп қалатынын айтқан. Комсомол 
жастар бригадасының жетекшісі Ба зар-
бай Жайылхановқа Ленин ком со молы 
сыйлығының лауреаты атағы беріліпті. 
Бригада ұжымы осылай дуылдасып жат-
қанда Базарбайдың да төбесі көрінді. 
Кө ліктен түсер-түспестен оны жігіттер 
алақанына тербеп, біраз шайқап алды. 

– Жолдастар-ау, бұл ненің құрметі, 
айтсаңдаршы әуелі? 

– Білмей тұрған шығарсың, ә? 
– Рас, білмеймін...
– Білмесең, сен «Ленин комсомолы 

сыйлығының лауреаты» атағына ие бо-
лыпсың. Кәне, қолды әкел! 

– Қалайша?...
Қуанған мен қорыққан бірдей, осы 

сәтте ол абыржып қалды. Шынында 
Ба зарбай бұл құрметті өзіне биыл күтіп 
жүрген жоқ-ты. Өйткені өзі басқаратын 
бригада әлі көп нәрсе тындыра қойды 
демейді. Құрылғанына бес-ақ жыл. Бри-
гада алдында әлі алынатын талай асулар 
бар. Жаңалық хабар жалған болсын ба, 
Базарбай шынында да зор құрметке, 
үлкен абыройға ие болды. Бұл оған ғана 
емес, бүкіл бригада ұжымына ортақ еді. 
«Бәрі де ұжымның арқасы» деп бастады 
Базарбай бізбен әңгімесінде әр сөзіне 
салмақ сала сөйлеп. 

Ұжым алғашқы күннен-ақ сәтті қадам 
жасады. Жастар бригадасы атанып, 
мер дігерлік әдіске көшкен сексенінші 
жыл дың өзінде-ақ 300 гектардан астам 
күріштің әрбір гектарынан 52 цент нер-
ден өнім жинаса, келесі жылы, яғни он 
бірінші бес жылдықтың беташар жы-
лын да 350 гектардың әр гектарынан 
өнім 60 центнерден шықты. Ал 1982-
1983-тің көрсеткіші 63 және 66,1 цент-
нер болды. Жас бригада тәжірибе 
түйіп, буын бекіткен сайын қыран сын-
ды қияға самғай түсуде. Сексен үш тің 
жемісі ұжымды ВЛКСМ Орталық Коми-
теті мен СССР Ауыл шаруашылығы ми-
нистрлігінің мың сом ақшалай сыйлығы 
бар «Бесжылдықтың озаты», «Озат ком-
сомол жастар ұжымына» атты ауыспалы 
«Қызыл Туына» ие қылды. Бұл елімізде 
тың көтерудің 30 жылдығы тойланатын 
шағы болатын. Бригада жоғарыдағы 
сыйлыққа қоса ВЛКСМ Орталық Ко-
ми тетінің «Тыңның 30 жылдығы» атты 
медалімен наградталды, сол күннен 
ұжым осы есіммен атала бастады.

Жоғары награда иесі басқарған 
ұжым өткен жылдың есігін шалқар ша-
быт үстінде ашқан-ды. 350 гектар күріш, 
200 гектардан астам мал азығына шөп, 
бидай егілді. Міндеттеме барлық тү-
рінен асыра орындалды. Соның ішінде 
күріштің гектарлық түсімі 64 центнерден 
ай налды. Мұның өзі бригаданың Отан 
қоймасына жыл басындағы міндет те-
ме ден тыс 1400 центнер сапалы күріш 
құюына қол жеткізді.

Біз табыс туралы айтып отырмыз. Ал 
соған жету жолында қандай қиындықтар 
кездесті, қандай шаралар жүзеге асы-
рылды? Осыны айтпас бұрын озат 
ұжым ның жетекшісі Базарбайдың еңбек 
жо лына біраз тоқталып өтелік.

1978 жылдың күзі болатын. Осы 
жылы ол Алматыдағы ауыл шаруа шы-
лығы институтына сырттай оқуға түс кен. 
Келген соң көп ұзамай совхоз партия 
комитетіне шақырылды. Совхоз ди-
рек торы да осы жерден кездесті. Олар 
Ба зарбайға совхоздағы бір бри га даны 
басқаруды қолқалады. Мұның ком му-
нис тігін алдына тартты. Диқан дықтан 
жинақтаған тәжірибесіне сенім артты. 
Ба зарбай қанша қобалжыса да ақыры 
бұл сенімнен бас тарта алмады. Сөйтіп 
зейнеткерлікке шыққалы тұрған ардагер 
ағаның бірінен бригаданы қабылдады 
да алғашқы күннен тәуекелге бел буа 
шұғыл іске кірісті.

Әуелі бригаданың ішкі мүмкіндігін, 
материалдық-техникалық базасын есеп-
ке алды. Бас мамандармен ақыл дасып, 
совхоз-партия комитеті мен дирек ция-
сынан көмек сұрады. Көп жылдан бри-
гаданы басқарып келе жатқан тәжірибелі 

ағалардың ақыл-кеңесін тыңдады. Өз 
бри гадасындағы білікті диқандармен 
бас қосты. Осының бәрі зая кетпесе ке-
рек, жыл соңында бригада биіктен кө-
рінді. Міне, сол бригада сексенінші жылы 
аудандық комсомол комитетінің ара-
ласуымен комсомол-жастар бригадасы 
болып қайта құрылған. Олар мердігерлік 
әдіспен жұмысқа кірісті. Еңбекті бұл 
әдіспен ұйымдастыру жолдары, тиім ді-
лігі жөнінде ұжымға жоғары білімді ма-
мандар көмекке келді. 

Онан әрі Базарбай бригада кеңе-
сінің жұмысын жолға қойды. Кеңес өз 
жұ мысын жоспарлы түрде жүргізіп, әсі-
ресе еңбек тәртібі мен ұқыптылыққа, 
өнім сапасына ерекше назар аударды. 
Бри гада жетекшісі өзі өндіріс командирі 
болып келген күннен-ақ тәлімгерлік 
тәр биеге ерекше мән берді. 30 еңбек 
адамы 4 звеноға топтастырылып, оған 
тәжірибесі мол кәнігі күрішші С.Әшір-
бекова, М.Ақыпбаев, Қ.Бітімбаева жә-
не Қ.Бәтенов тәлімгер болды. Арғы 
жыл  дарды айтпағанда, өткен жылдың 
өзінде бригада әр гектардан 64 цент-
нерден өнім жинаса, осындағы тә лім-
гер С.Әшірбекова өзіне бекітілген әр 
гек тардан 71, М.Ақыпбаев пен Қ.Бә те-
новтер 70 центнерден өнім жинап, бри-
гада табысына үлкен үлес қосты. 

ІV

Сәуір айында «Жаңаталап» сов хо-
зына жол түскен. Совхоздағылар көк-
темгі егістің қарбаласына бел буған 
шағы екен. Көшеге шығамыз, жан жоқ. 

– Бәрі егіс басында ғой. Бұл жерден 
ма ман іздеуіңіз тоғылдан су іздегенмен 
бірдей, – деді тілі мен жағына сүйенген 
біреу. 

Амал жоқ, жолға шығуға тура келді. 
Жолай кездескен шаруашылықтың бас 
инженері Сәрсен Бабағұлов техниканың 
жай-күйін әңгімелеп кетті. Совхоздағы 
автомашина, шынжыр табанды, дөңге-
лекті тракторлардың әр бригада, учас-
кеге бөліну жайы ол әңгімелегенде жыр-
дай сала-сала. Оларға артық бөлшек 
табу керек екен, қысқы жөндеуі сапа дең-
гейіне жету үшін әрбір қиынның түйінін 
шеше білер шалымдылық ауадай қажет.

Дабыр-дұбырмен «Қараойға» келіп 
қалыппыз. Алдымыздағы шағын тө бе -
шіктің етегінен бірер трактордың ма-
ңында күйбеңдеген 3-4 жігіт көрінді. Жас 
жігіттер. Қайсысы механизатор, қайсысы 
механик, ажырату қиын. Сұрғылт шәп-
кесінің астынан қайратты шашы қайқая 
шығып тұрған жігіт жұртпен бірге келіп, 
сәлем ретінде май-май қолының білегін 
ұсынды. 

– Базарбай! 
– Иә, Базарбай Жайылханов. Осы 

№5 бригаданың бригадирі болады. 
«Тә пелтек баланың» бойы қораш бол-
ғанмен сөзі сабырлы, мінезі орнықты 
екен. Жай-күйімізді білгесін бірден өз 
шаруасының бағдарынан әңгіме өрбітті. 
Көк қойындәптерінен түскен цифрлардан 
оның бригадасы 350 гектар күріш, 259 
гектар жоңышқа, 81 гектар жаңа жо-
ңышқа мен 30 гектар бидай егетіні ай-
қындалды. Бригадада сабаудай 30 аза-
мат еңбек етсе, оның 13-і күрішші, 11-і 
механизатор, 6-ауы жоңышқа өсіруші 
болып әр тарапқа бөлініп шықты. 

– 1982 жылы 350 гектар күріш егіп, 
одан 63,2 центнерден өнім жинадық. 
Мін деттемеміз 55 центнер еді, – дейді 
Базарбай. 

«Тәпелтек бала» туралы адамның 
ойы әр қияға шарлады. Жап-жас болып 
бәлесін қарашы. Осыдан 30-40 жыл 
бұрынғы бір колхоздың қуатындай күші 
бар әп-әдемі ұжымды басқарып, оларға 
облыс көлемінде айтарлықтай табыс 
иелен діріп жүрген жігіт туралы олай 
ойламасқа амал жоқ.

Дегенмен жас сұраса келгенде «Тү-
біт мұрт баланың» өзі «бәленің» бәрін 
білетін болып шықты. №117 «Мақ-
пал  көл» орта мектебін 1970 жылы 
бітіріпті. Жасы отызда. 1975 жылы 
есеп ші болып жүргенде ауылға сту-
дент   тер көмекке келіпті. Есепші мен 
кө  мек шінің арасындағы байланыс он-
ша көп емес. Десе де шет тілдер фа-
куль  тетінің ағылшын тілі бөліміндегі 
жұ тынған қыздардың ішінен, сұлу өңді 
Нәзипа Жүсіпова біздің есепшіміздің 
кө зіне оттай басылады. Өлең шығарып 

кө реді, болмайды, әзілдескісі келеді, 
ұя ла ды, алып қашайын десе... Ойбай 
атама! Комсомол басыңмен ескінің сар-
қыншағын істеп ақымақпысың.

Жігіттің армандарының бірі – үй-
ле ну. Үйленгесін көңіл тынады. Көңіл 
тын ғасын жаңа армандар бас көтереді: 
Адам ды адам еткен еңбек болса, қазіргі 
дәуірдегі айтса нанғысыз прогреске 
жет кізген сол адамның тынбас талабы, 
тойым сыз ізденісі ғой. Бұрынғы ата-баба 
жо лынан Базарбай да ауа жайылған 
жоқ. Тумысынан еті тірі жігіт өзіндегі қа-
зіргі білімнің қыр асырмас қалтақ бас 
шобырдың қауқарындай екеніне ден 
қойды. 1978 жылы «ал, кеттім» деп Ал-
матыға тартып жүре беріп еді, бар ғаны 
дұрыс болыпты, ауыл шаруа шылығы 
институтының агрономия факультетіне 
түсті. Сәтін салса, алдағы жылы табақтай 
дипломы бар агроном атанады.

Бұл алғаш бригада тізгінін қолға ал-
ғанда ақыл айтушылар, «жұмысты өй тіп 
істе, бүйтіп істе» деушілер де көп болды. 
Солардың ішіндегі мұнымен 1953 жылы 
«дүниеге бір күн, бір сағатта бірге келдік» 
дейтін механизатор Қылышбай құрдасы: 
– Әй, Басеке деген жоқ, Базеке де жоқ. 
Қаратпа сөзінің түрі түйеден түскендей 
жалғыз әй. 

– Иә, не дейсің кәсемсот? 
– Десем, сен көрінгеннің пікіріне шы-

бындаған жылқыдай басыңды шұлғи 
берме. Өйте берсең, саған өмірі ізіңнен 
қал майтын жанама ат қоямын. 

– Ал данышпаным, ендеше құлағым 
сенде. 

– Менде болса, кешегі ағалар айтқан 
әңгіме есіңде ме? Әсіресе кәсіподақ ко-
ми тетінің төрағасы Жәкең айтқан пікір-
дің жаны бар. Кәне, қайталашы сол кісі 
не деп еді? 

– Қарағым, басшы болу құр айқай, бос 
зіркіл емес. Адам психологиясын зертте, 
жұрттың көңіл-күйімен санас, керек 
жерінде қатты, тәтті бол. Сенің бригадаң 
бұрын оңбаса жұмыс істей алмағаннан 
емес, алауыздықтан адасқан. Қысқасы, 
ең бастысы ұжымдағы моральдық хал-
ахуалды жөнге келтіріп ал. Оның пікірінің 
жалпы нобайы осы еді. 

– Әне! Оны өзің де білесің, осында 
көптен араласып жүрген мен де білемін. 
Алауыздық болмасын, арыздың аяғы 
сынсын. Басшы болғың келсе, әуелі 
осыны ойлан. Ойлана алмасаң, сені 
бригадирліктен шығаруға бірінші болып 
мен қол көтеремін.

Жұрт сұрастырса, құрдастар әңгіме-
сінде шындық бар көрінеді. Жастың 
ақылы мен тегеуріні қосылған жерде 
жұрт шынын айтады. Бұрынғы бері десе 
әрі құлайтын қырсықтар, «болмайды да 
оң байды» дейтін кержалқаулар, өзінің 
қисығын өзгеден көрер қыңырлар ашық 
әңгімелесіп, інідей сырласып, ішіне кіріп 
бара жатқан жас жігітке бір күні шынын 
айтыпты. 

– Біз қыңыратқысақ та, шегінсектесек 
те кейбір ала қойды бөле қырқушылыққа 
орай «еруліге қарулы» жасап едік. Он-
дайдан аман, анау-мынаудан таза 
бала көрінесің. Ұстанымға қату – саған 
серт, істі алға апару – бізге серт. Ал біз 
егістікке кеттік, – дейді.

Көңілін тапсаң кім-кім де мәрт. Бри-
гада бейне сиқыр суын ішкендей жаз 
бойы болмашыға шілдің қиындай бы-
ты рамапты, көкезу керкілдесуге де бар-
мапты. Күздігүні, міне ғажап, әлгіндей 
әр гектарға 60 центнерден бригада 
бойын ша өнім алып, айды аспанға бір-ақ 
шығарыпты.

Бірді айтып бсқасына кетеміз, мана 
Сәрсен Бабағұлов деген бас маман 
екеуміз жер басында Базарбаймен та-
ны сып тұр едік. 1983 жылдың сәуірі. 
Со дан бері көктем кетті, жаз өтті, күз 
келді. Редакцияға облыстық комсомол 
ко ми тетінің қолды аяқтай бір жігіті ентігіп 
келді. 

– Иә, жай ма? 
– Ағасы, телеграмма. Газет арқылы 

көрінсе деп едім. Оқыңызшы. Теле-
грамма. Тығыз!

«Қазақстан ЛКСМ облыстық коми-
тетіне: Жалағаш ауданы Жаңаталап 
совхозының «Базарбай Жайылханов 
бас қаратын №5 комсомол-жастардың 
күрішшілер бригадасы 330 гектар кү-
ріштің әрбір гектарынан 65 центнерден 
өнім алғанын хабарлаймыз. Комиссар 
Қабыл Есқұлбаев» 

– Көрдіңіз бе! Бұл ерлік қой! 
Әлгі жігіт күрішті өзі еккендей ентігіп 

тұр. Жаны қалмай қуанғаны жайсаңдығы 
болар. Қолын қысып тұрып құттықтап 
жібердік. «Жаңаталап» совхозының 
сонау түстігіндегі «Қараой» учаскесі, 
ондағы орып алған егістіктің қарабарқын 
аңызы туралы ойға кеттік. Анығы сол 
жерлерді көз алдымызға елестеттік. 
Қуанышпен бір-бірін құттықтаған ди-
қан-механизаторлар, олардың ор та-
сындағы бәкене Базарбайдың сас пай-
тын нық тұлғасы, ойлы жанары мен 
сабырлы сөйлеу мәнері елестеді. Әңгі-
мені ұстараның жүзіне салғандай екі 
мағынада айтатын ол «Бригадаға 65-тен 
өнім алмау біз үшін ұят!» деп тұрғандай. 
Көзінің қиығы күлімсірейді. Өтірік мақ-
танғаны, әзілдегені шығар. Бірақ оның 
түбінде шындықтың табы шым-шым 
білінетіндей. Сонау сәуір айында сөй-
лескенімізде Базарбай ұжымы жайлы: 
– Бригадамыз өңкей ерен жігіттерден 
құралған. Мысалы, күрішші, облыстық 
кеңес депутаты, батыр ана Сәнімкүл 
Әшірбекова, Болат Құлбасшаев, жо-
ңыш қадан аудан чемпионы Жұбаныш 
Есқұлбаев, механизатор, бригаданың 
байырғы еңбеккері Әбди Мекебаевтың 
ізбасары мен  олардың еңбек көр-
сет   кіштерін айта берсем, әлгі жа зам 
деп отырғаныңыз еш жанрға жуыс пай, 
салақұлаш тізімге айналар еді. Жеңі-
сіміздің бәрі – осы кісілердің арқасы, 
озаттар өнегесінің жемісі, – деді.

Базарбайға салсақ, ұжымның бар 
абыройын өз тарландарына тәбәріктей 
бөліп беріп, өзі бір шетте қарап отыруға 
бар. Бірақ істің ығытын білу, адамдар 
психологиясына үңілу, өндірістік жұ-
мыс тың ілгерілеу жолындағы түрлі тә-
сілдерді шығармашылықпен меңгеру 
мәселесінде өзінің де көп іс тындырғанын 
бүгіп қалады. Оны айтасыз-ау, түрлі 
қоғамдық жұмыстарға белсене араласар 
актив, ауыл намысын ту қылып кө-
терер патриот, жан-жақты сауатты, 
ин теллектуалды азамат, бүгінгі күннің 
са налы адамы дәрежесіне жеткенін өзі 
аңғар май да қалған секілді.

Қоңыр күзде совхоз кәсіподақ ко-
митетінің төрағасы Жақсыбай Алтын-
сариевпен облыс орталығында пікір-
лескенім бар. Бойына білім мен өмір 
тә жірибесін мол сіңірген, сырт көзге түк-
сиген сұсты көрінетін кісі Базарбай есімін 
бөгде адамның аузынан естігенде ілкі 
жадырады. 

– Иә, ол – жастың ішіндегі жалыны 
мол, жақсы жігіт. Бригадир болып келген 
жылы еді-ау, – деп ол туралы әсерлі бір 
әңгіме бастап кеткен.

Қазір үш маусымға қатар жалғасқан 
тынымсыз жұмыстан егіншілер арқасы 
босады. Енді кешегі күріші жайқалған 
атыздарда осынау тынысты күндердің 
белгісіндей көгілдір түтіндер баяу көл-
бейді. Бұлар ашық та шуақты күндерді 
пайдаланып, сабан өртеп жүрген ди-
қандар. Мал азығы үшін тайланған са-
банның қалғаны тап-таза болып өртенуі 
керек. Өйткені күні ертең күннің көзі жылт 
етсе, осы жерде тағы да еңбек көрігі 
қызады. Әншейінде сабырлы Базарбай 
сұсты да талапшыл командирге айна-
лады. Жолдасы Нәзипа үшін қашан 
келері белгісіз Базарбайды күтіп, мез-
гілсіз самаурын дызылдатып отыру бас-
талады. Десе де сол бір мезгілсіз жүріс 
пен тынымсыз жүгірістердің сүйі нішті 
нәтижелері көңіл қуантады. Мерейің де 
үстем, әзілің де жарасымды. Дүниеде 
сенімді ақтамай, мәжілістерде жұрт 
ал дында шәпкі умаждағаннан жа ман 
нәрсе жоқ-ау. Қуанышқа орай шәп кісі 
Базарбайға әзір өкпелі емес.Өкпе ле-
мейтін де шығар. Өйткені осы ауылда 40 
жылдай машина рөлін ұстаған Жайылхан 
Жәметов жаман бала өсірмеген секілді. 

Ол жайлы «Ленин жолы» газе ті нің 
бөлім меңгерушісі Сақтаған Есма ха-
новтың 1 мамыр 1985 жылы «Жайыл-
ханның Базарбайы» атты мақала жа-
рияланған. Онда «40 жылдай машина 
рөлін ұстаған Жайылхан Жаметов жаман 
бала өсірмеген секілді» деп жазылған. 
Сол салихалы сөзді 39 жыл өткенде 
еске ала отырып, оған арналған естелік-
толғанысымды осылай аяқтадым.

Шыңғыс АЙБОСЫНОв,
Қазақстан Журналистер 

одағының мүшесі

Лауреат иесі 
Базарбай

Бүгінде ол жайлы біреу білсе, біреу білмейді. «Ол кім?» дейсіз ғой. Ол 
– Бүкілодақтық Жастар сыйлығының лауреаты Базарбай Жайылханов. 
Кезінде Жаңаталап совхозында күріш өсіретін комсомол жастар 
бригадасының бригадирі болғанда күріштен жоғарғы өнім алғаны үшін 
Бүкілодақтық комсомол Жастар сыйлығының лауреаты атағын алды. Ол 
тұста бұл атақты кез келген адамға бере бермейтін.



Газет Қазақстан Республикасы Ақпарат және коммуникациялар министрлігінің Ақпарат 
комитетінде 16 сәуір 2019 жылы қайта тіркеліп, №17662-Г куәлігі берілген.

“Жалағаш жаршысы” аудандық газеті ҚР CT ISO 9001-2016 (ISO 9001:2015) “Сапа менеджменті 
жүйелері” талаптарына сәйкес KZ.4310318.07.03.01178 нөмірімен сертификатталған.

сейсенбі,

бас редактор
Кенжетай ҚАЙРАҚбАЕВ

Жарнама мазмұнына жарнама беруші жауапты.

Мекен-жайымыз: 120200, Қызылорда облысы, Жалағаш кенті, Абай көшесі №68.  E-mail: zhal_jarsh@mail.ru

2840 623

Кезекші редактор: Ақнұр АЛТЫНбЕК

Газет редакцияның компьютер орталығында 
теріліп, беттеліп, «ASU» баспа үйі» ЖШС  
сенімгерлік басқаруындағы «Сыр медиа» ЖШС 
баспаханасында басылды.
Тел:. 8/7242/ 40-06-68.
Газеттің таралымы бойынша 
31-5-75 немесе 8 (7242) 70-14-08 
телефон нөміріне хабарласуға болады.

№31 (10021) 20/04/2024

4
Тәлім

Тағзым

бас директордың міндетін атқарушы
Марат АРАЛбАЕВ

Тарих

Күмбездің оңтүстік-батыс жақ бе-
тінде ішке жарық түсу әрі құрылыс 
ішін желдету үшін арнайы булық қал-
дырылған. Төрт бұрышында домалақ 
пішінді бағана тұрғызылған. Ішкі қа-
бырғалары сабан ылаймен, оның сыр-
ты ганжбен сыланған (ганж қазіргі лев-
кас сылағы тәрізді). 

Кесене ішінің интерьері зооморфты, 
ою-өрнекті түрлі-түсті суреттермен бе-
зендірілген. Өкінішке қарай ғимарат тың 
ішкі қабырғаларындағы ғажап көркем 
туындының (қабырға петроглифтері) 
қазіргі таңда жұрнағы ғана қалған. 

Кесене ішінде биіктігі жарты, ұзын-
дығы екі метр шамасында қабір бар. 
Қабірдің бас және аяқ жағында бір 
қарыс шамасындай көлемде төрт бұ-
рышты тесіктер қалдырылған. Құрылыс 
көлемі 500 текше метр шамасында. 
Казіргі уақытта кесененің қабырғалары 
шатынап, жарылған. Күмбезінің үштен 
бір бөлігі, порталының жартысы құлап 
қалған.

Бұл ескерткіш паспортының та-
рихында кесене Шөмекей руының Сар-
қасқа аталығының 18 жасар Қабыл 
деген палуаны 52 жасар палуанмен 
күресіп жатқан кезінде беломыртқасы 
сынып, сол жерде мерт болған 
жігітке тұрғызылған деген дерек бар. 
Құрылысты Бұқарадан келген аты-
жөні белгісіз өзбек ұстасына тапсырыс 
беріп салдыртқан Қабылдың шешесі 
Арша делінеді.

Жалпы ауданда мемлекет қор ға-
уындағы 62 ескерткіш бар екен. Со -
лардың бірқатарына мемлекеттік қор -
ғау тақталары қате жазылған және 
бөтен нысандарға қойылған. Бұл ке-
леңсіздіктер өлкетанушыларға жақсы 
белгілі. Соның ішінде «Қабыл там ке-
сенесі» деген ескерткіш тақтасы да 
қате жазылған және өз орнына қойыл-
ма ғанын Тұран, Жүсіп деген және тағы 
да басқа кісілер растауда. 

Кесене Қабыл деген адамға тұрғы-
зылған болса, қорғау тақтасында неге 

«Қабыл кесенесі» деп емес, «Қа был-
там кесенесі» деп жазылған? Бұл бір. 
Екіншіден, кесене, мола, зират, там, 
қабір, т.т. некронимдер өлген адам-
ның бейітін білдіргенімен әрқай сының 
архитектуралық өз ерекшелігі мен 
айырмашылығы бар. 

Кесене мен там жалпылай алғанда 
бір ұғымды білдіргеннің өзінде қорғау 
тақтасына «Қабылтам кесенесі» деп 
ғимарат атауын екі рет қайталамай-
ақ «Қабыл тамы» немесе «Қабыл 
ке сенесі» деп жазса, бәлкім қателік 
білінбей кетер ме еді. Бір қуантарлығы, 
орын алып отырған осындай олқы-
лық тарды түзету керектігін, тарихқа 
қиянат жасауға болмайтынын айта-
тұғын кісілер де баршылық. 

Негізінде бұл кесене Қабылға 
емес, Қантай ана деген әулие кісіге 
тұр ғы зылған. «Қабылтам кесенесі» 
деген тақтаның орнына «Қантай ана 
кесенесі» деген жазуы бар тақта орна-
тылуы қажет. Ал «Қабылтам кесе несі» 

деп жүрген Қабылға қатысты ескерт-
кіштің болғаны рас. 

Ол ескерткіш осы кесенеге жақын 
маңда орналасқан. Қабыл ескерткіші 
– кесене емес, үйтам. Қорғау тақ тасын 
орнатқан кісілер осындағы ғимарат-
тар дың үлкенірегіне қойып кеткен 
болса керек. 

Қантай ана кесенесі мен Қабылдың 
үйтамы аралығы шамамен жүз метр 
жер. Қайтыс болған баласының есі-
мін кейінгі ұрпаққа қалдыру мақ са-
тында Қабылдың анасы Арша деген 
әйел керуен жолының бойына жолау-
шылардың аяқ суытып, тынығып, де-
малуына арнап үйтам, яғни қонақ үйі 
салдыртқан. «Қа былтамы кесенесі» 
(дұрысы – Қабыл үйтамы) дегеніміз 
сол. Бұл үйтам тұ сына «Қабыл үй-
тамы» деген тақта қо йылса дұрыс 
болар еді.

Марат ШӨМЕКЕЙ,
Аудандық музейдің 
ғылыми қызметкері

«Қабылтам кесенесі» кімдікі?
Қабылтам кесенесі 

– Аққыр ауылының 
солтүстік-батысында 22 
шақырым қашықтағы 
күмбезді кесене. 
Мемлекеттік қорғау 
тақтасында «Қабылтам 
кесенесі» деп жазылған. 
8х9 шаршы метр болып 
келген кесененің қам 
кесектен порталды-
күмбезді етіп 1826 жылы 
құрылысы қаланған. 
Жалпы биіктігі – 7 метр. 
Кесененің ішкі-сыртқы 
беті қалың етіп сабан 
сылақпен сыланған. 
Жебе тәрізді етіп 
қаланған қуыстың ішінде 
орналасқан кесене есігі 
бар портал оңтүстік-
батысқа қаратылған. 
Портал биіктігі – 3 метр. 
Қабырға қалыңдығы – 1,5 
метр. 

Акция

– Ел Президентінің аумақтарды абаттандыру және кө-
галдандыру жөніндегі тапсырмасына орай және об лыс 
әкімінің ауыл-аймақтарда санитарлық тазарту жұ мыс-
тарын жүргізу жөніндегі үндеуіне сәйкес «Таза Қазақстан» 
эко логиялық акциясы аясында бүгін «Түмен» әулие, Бұ-
қарбай батыр» кесенесі маңында тарихи әрі киелі орын-
дарды күтіп ұстау бағытында санитарлық-тазалық, көр кей-
ту-көгалдандыру жұмыстары жүргізілуде. Акцияның «Киелі 
мекен» апталығы негізінде осындай тарихи-мәдени киелі 
орындарда игі істі атқаруға жиылған баршаңызға алғыс 
айтамын, – деді аудан басшысы.

Тазалық акциясына ардагерлер, ерікті жастар, мә дениет 
саласының қызметкерлері қатысты. Алдымен баба рухына 
Құран бағышталып, кесене күмбезін сырлау, қорым аумағын 
тазарту, әктеу жұмыстары атқарылды. Сонымен бірге аудан 
әкімі ардагерлермен бірге Түмен әулие Мешіті аумағына тал 
көшеттерін отырғызу рәсіміне қатысты. 

Айта кетейік, ауданда 71 республикалық және жер гілікті 
маңызы бар тарихи және мәдени ескерткіш бар. Соның 
ішінде «Түмен әyлие» кесенесі «Қазақстанның киелі жер ле-
рінің географиясы» жобасы аясында «Өңірлік қасиетті ны-
сандар» тізіміне енгізілген.

Түмен әулие ХІХ ғасырдың бірінші жартысында (1821-
1875 жж) Қаракеткен, Амангелді ауылдық кеңестері (қазіргі 
М.Шәменов ауылдық округі) елді мекенінде туып өскен. 
Әулиенің қасиеті, кереметтері ел аузында аңыз ретінде 
айтылып жүр. Түменнің шешесі жеті өлікке жан берген 
Мүсірәлі софы әзиздің баласы Қосым қожаның қызы. Өзі 
туып өскен жерде небәрі 54 жыл өмір сүрген. 

Тарихи жазба деректер бойынша Түмен әулиенің ке-
сенесі 1876 жылы салынған. Аудан тарихы үшін маңызы зор 
бұл кесене 2011 жылы қайта жаңғыртуға республикалық 
бюджеттен қаржы қаралып, қалпына келтірілді.

«ЖЖ» ақпарат

«Киелі мекен» 
апталығы өтті

Мемлекет басшысы Қасым-Жомарт Тоқаевтың 
бастамасымен қолға алынған «Таза Қазақстан» 
экологиялық акциясы аясында тарихи киелі орын Түмен 
әулие кесенесі аумағында абаттандыру жұмыстары 
жүргізілді. Акцияға аудан әкімі Ардақ Ибраимов 
қатысып, шараның маңыздылығын атап өтті. 

Көшекбай Ерәліұлы – соғыс және еңбек ардагері, май-
дангер ұстаз. 1906 жылы Қаракөл-Қостам болыс тығында 
(қазіргі Жалағаш ауданы, Аққыр ауылы аймағы) дүниеге 
келген. 1988 жылы 20 қаңтарда дүниеден өтті. Ауыл 
мол дасынан білім алып, кейін Бұхарадағы «Көкілташ» 
мед ресесін бітірген. 1927-1928 жылдары Дәулетназар 
ахунның мешітінде ашылған алғашқы кеңестік мектепте 
бала оқытты. 

Ол 1941-1945 жылдары Ұлы Отан соғысына қатысты. 
Майданнан оралғасын 1966 жылы зейнет демалысына 
шыққанға дейін оқу-ағарту саласында жемісті еңбек етті. 
Қа тардағы мұғалімнен, мектепте оқу ісінің меңгерушісі, 
мек теп директоры қызметтерін атқарды. ІІІ дәрежелі 
«Даңқ» орденімен, «Ерлігі үшін» медалімен, «Қазақ КСР 
ха лық ағарту ісінің үздік қызметкері», «Қазақ КСР-ның 
озат оқытушысы» төсбелгісімен марапатталған, төрт 
мәрте Сталиннің алғыс хатын алған.

Майданда елді жаудан қорғап, бейбіт күнде ел үшін 
еңбек етіп, бақытын еңбектен тапқан, ұрпақ өсіріп, мәуелі 
бәйтерекке айналған Көшекбай әкеміздің есімін елі 
ұмытқан жоқ. Бүгінгі Мәдениет ауылындағы игі іс осы сө-
зі мізге дәлел болмақ. Аудан әкімінің орынбасары Ғани 
Сүлей менов өз дәуірінің тарихын жасап кеткен нар тұлғалы 
азаматтың, соғыс ардагерінің ерлік ісі кейінгі ұрпаққа үлгі-
өнеге екенін жеткізді.

Ерлан СОЗАҚБАЕв

Көшекбай 
атындағы көше

Кеше Мәдениет ауылдық округінде 
Ұлы Отан соғысының ардагері, ұлағатты 
ұстаз Көшекбай Ерәліұлы атындағы 
көшенің ашылу рәсімі өтті. Шарада 
Көшекбай Ерәліұлының көзін көрген 
Мәдениет ауылының еңбек ардагері 
Жылқыбай Әнуарбекұлы, соғыс ардагерінің 
қызы Роза Көшекбайқызы майдангер 
ұстаздың ел үшін еткен еңбек жолына 
тоқталып, өнегелі істерін еске алып, ардақ 
тұтар азаматтарымыздың есімі мәңгі 
ұмытылмайтынын жеткізді.

«Қазақ ССР-на еңбегі сіңген ауыл 
шаруашылық қызметкері» «ҚР еңбегі 
сіңген қызметкері» Тереңөзек, Сырда-
рия, Жалағаш және Жаңақорған аудан-
дарының құрметті азаматы Сәмит Дал-
дабаевты еске алуға арналған кеш ке 
оның жары, балалары мен ауыл тұр-
ғындары қатысты. Айтулы азаматпен 
кішкен тайы нан бірге өскен інілері мен 
жары, ба ла лары естеліктерімен бө -
лісіп, өнегеге толы өмір жолын көпші-
лікке жеткізді. 

–  Сәмит аға 1938 жылы 5 қарашада 
Жалағаш ауданындағы қазіргі Еңбек 
ауылдық округінде қарапайым отба-
сында дүниеге келген. Оның балалық 
шағы екінші дүниежүзілік соғыспен 
тұспа-тұс келіп, еңбекке ерте араласып, 
ерте есейді. Көктем келе дала жұмыс-
тарына дем беріп, «Жыңғылды» кө-
лінен су жеткізетін арықты шөп басып 
қалады. Әкесімен бірге соны тазалауға 
атсалысады. Ол кезде ауылдарда 
же тіжылдық мектептер болды. Ауы-
лында білім алған Сәмит аға оқуын 
Жалағашта жалғастырып, 1956 жылы 
«Сталин» атындағы мектепті күміс 
медалмен бітірді. Сол жылы Ал ма-
тыдағы зооветеринариялық ин сти ту-
тына оқуға түсіп, 1961 жылы мал дәрі-
гері мамандығы бойынша бітірді, – дейді 
ауыл ақсақалы Әбдіқаппар Ысқақов. 

Сәмит Далдабаев еңбек жолын 
Тереңөзек кеңшарында мал дәрігері 
ретінде бастайды. Кейін Сырдария 

Туралықты ту еткен

Алаштың  анасы  атанған  
Сыр топырағынан қара  
қылды  қақ жарған  билер 
мен шешендер, күйшілер 
мен төкпе  жырлар  төккен 
ақын-жыраулар, Отан 
үшін  кеудесін  оққа 
тосқан  батырлар, еңбек 
десе ішер асын  жерге 
қоятын еңбек  ерлері  
нәр алған. Заманында 
топ бастаған тұлғалар 
ешқашан ұмыт қалмай, 
олардың ерен еңбегі жас 
ұрпаққа ұлықталып келеді. 
Кеше Еңбек ауылында ақ 
жолдан адаспай басшылық 
қызметте болып, халықтың 
еңсесін көтеруге өлшеусіз 
үлес қосқан Сәмит 
Далдабаевты еске алуға 
арналған «Елге сыйлы ер 
еді» атты кеш өтті. 

ауданының мал дәрігері, аудандық 
мал дәрігерлік станциясының бастығы 
болды. 1965 жылы Сырдария, 1967 
жылы Тереңөзек аудандық ат қару 
комитеті төрағасының бірінші орын -
басары, 1974 жылы Жалағаш ау-
дандық партия комитетінің хатшысы, 
1975 жылы Сырдария аудандық Ке-
ңес атқару комитетінің төрағасы қыз-
метін атқарды. 1983 жылы Сәмит 
Далдабаев аудандық партия коми-
тетінің бірінші хатшысы болды. Оның 
ұйымдастырушылық қабілет-қа  ры мы 
көрініп, 1984 жылы күріш жинау нау-
қа нында мол өнім жинайды. Бұл меже  
арада 15 жыл өткенде орындалған еді. 

За ман дастарының айтуынша, Сә-
мит Далдабаев басқарған жылдар ау-
дан ең беккерлері үшін аса табысты 
болған. Ол мал басын көбейту, төл 
алу мен мал шығынын азайтуда да 
же тістіктерге жеткен. Тәуелсіздіктің ал-
ғашқы жылдары Жалағаш ауданы ның 
әкімі болып, 1997 жылға дейін ау данды 
басқарды. Кейін облыстық тәр тіптік 

кеңес басқармасының бас тығы болды.
– Сәмиттің елге сіңірген еңбегі 

елеусіз қалған жоқ. 1966 жылы «Ең-
бектегі ерлігі үшін» медалімен, 1971 
жылы «Құрмет белгісі», 1981 жылы 
«Халықтар достығы», 2010 жылы 
«Құр  мет» орденімен марапатталды. 
Сондай-ақ 1973 жылы «Қазақ ССР-
ына еңбегі сіңген ауыл шаруашылығы 
қызметкері», 1998 жылы «Қазақстан 
Рес публикасына еңбегі сіңген қызмет-
кер» атағына ие болды. 2006 жылы 
Селолық тұтыну кооперативтері об-
лыс тық қауымдастығы қоғамдық ұйы-
мының төрағасы ретінде атқарған 
ісі қомақты. Қоғамдық жұмыста ол 
«Мүсірәлі Пір ата» қоғамдық қоры-
ның төрағасы ретінде Қызылорда қа-
ласының орталығынан «Мүсірәлі Пір 
Ата» мешітін салуға үлес қосты. Ол –  
жұмыс тәжірибесін ғылыммен ұштас-
тырған жан.  Ауыл шаруашылығы ғы-
лым дарының кандидаты болды. 1965 
жылдан бастап үздіксіз Тереңөзек, 
Сырдария, Жаңақорған және Жалағаш 

аудандық кеңесінің, 1975 жылдан Қы-
зы лорда об лыстық Кеңесінің депу таты 
болып сайланды, – дейді жары Айгүл 
Өміртайқызы. 

Иә, Сәмит Далдабаев – білікті 
басшы ғана емес, отбасының тірегі, ұл-
қыз дарының ақылшысы. Жары Айгүл 
Өмір тайқызы екеуі тоғыз перзентіне 
тәлімді тәрбие сіңіріп, саналы білім 
алуына жан-жақты жағдай жасаған. 
Бүгінде балалары шаңырақ көтеріп, 
өмірден өз орындарын тауып, әр сала-
да елдің өркендеуіне қызмет етуде. 

Әділдігі мен турашылдығы үшін, 
заманында халқы қадірлеген кейіп-
керімізді еске алуға арналған кеш 
«Билік те, байлық та уақытша, басты 
байлық – денсаулық. Сондықтан ден-
саулығымыздың арқасында ел үшін, 
халық үшін қызмет ету – бізге парыз 
бен өтелмеген қарыз» деген Сыр елінің 
сардары Сәмит Далдабаевтың сөзімен 
қорытындыланды. 

Ақтоты БҮРКІТБАЙ

